
Կորոնավիրուս (COVI
 

D-19) 

1. Ի՞նչ է կորոնավիրուսը:
Շատ տեսակի կորոնավիրուսներ կան, որոնք թե մարդկանց, և թե
կենդանիների մոտ կարող են հիվանդություն առաջացնել: Այս բոլոր
վիրուսները տարբերվում են միմյանից և միայն հեռակա կերպով են
կապված միմյանց հետ: Մարդկանց մոտ որոշ կորոնավիրուսներ կարող են
առաջացնել թեթև վերին շնչառական ուղիների հիվանդություն, ինչպիսին
է սովորական մրսածությունը, մինչդեռ որոշները կարող են առաջացնել
ավելի ծանր հիվանդություններ, ինչպիսիք են՝  ԾԸՍՇՀ-ը (ծանր ընթացքով
սուր շնչառական համախտանիշը) և ՄԱՇՀ-ը (Մերձավոր Արևելքի
շնչառական համախտանիշը): Կենդանիների մոտ կան կորոնավիրուսներ,
որոնք կարող են առաջացնել մի շարք ախտանիշներ, ինչպիսիք են
շնչառական հիվանդությունները կամ փորլուծությունը՝ կախված
կենդանու տեսակից և կորոնավիրուսի տվյալ տեսակից: Մինչ օրս հայտնի
չէ, թե որ ընտանի կենդանիների մոտ հիվանդություն առաջացնող
կորոնավիրուսները վարակիչ են նաև մարդկանց համար:

2. Ի՞նչ է COVID-19
Որոշ կենդանիների կորոնավիրուսներ կարող են փոփոխվել մարդկային
կորոնավիրուսի տեսակի, որը կարող է փոխանցվել մարդուց մարդու: Ահա
սա պատահեց այս նոր կորոնավիորւսի հետ, որը հայտնի է որպես ՛՛SARS-
CoV-2՛՛, որը մարդկանց մոտ առաջացնում է COVID-19 հիվանդությունը:

3. Ինչպե՞ս է COVID-19-ը տարածվում:
Ինչպես մյուս շնչառական հիվանդությունները, ինչպես, օրինակ, գրիպը,
մարդկային կորոնավիրուսները առավել հաճախ տարածվում են մարդուց 
մեկ այլ մարդու հետևյալ ձևերով՝

• Օդակաթիլային ճանապարհով՝ հազալու և փռշտալու միջոցով;
• Սերտ անձնական շփում, օրինակ, վարակված մարդու խնամք;
• Երբ մարդը դիպչում է այնպիսի առարկայի կամ մակերեսի, որի վրա

եղել է վիրուսը, ապա դիպչում է իր բերանին, քթին կամ աչքերին՝
առանց ձեռքերը լվանալու:
 4. Կարո՞ղ են կենդանիները հիվանդանալ և տարածել COVID-19:

Մինչ օրս ոչ մի զեկույց չկա այն մասին, որ ընտանի կենդանիները
հիվանդանում են COVID-19- ով կամ կարող են այն տարածել մարդկանց կամ
այլ կենդանիների: Փետրվարին Հոնկոնգում բազմաթիվ փորձարկումների
արդյունքում մի շան մոտ դրական հաստատվեց COVID-19-ը ՝ իր
սեփականատիրոջ հետ շփումից հետո, ով նույնպես վարակված էր COVID-
19-ով: Շունը հիվանդության ոչ մի նշան չի ունեցել և շարունակվել է
կարանտինի մեջ մնալ հետագա փորձարկումների նպատակով: Այս պահին
չկա որևէ ապացույց, որ ընտանի կենդանիները, ներառյալ շները, կարող են
տարածել COVID-19:

Լոս Անջելես Շրջանի Հանրային Առողջապահության Վարչություն 

Որտե՞ղ կարող եք դիմել ավելի 
շատ տեղեկատվության համար: 

Լոս Անջելես Շրջանի Հանրային 
Առողջապահության Վարչություն; 
Հեռ: 2-1-1 
Կալիֆոռնիայի Հանրային 
Առողջապահության Վարչություն 
916-558-1784
Հիվանդությունների Վերահսկման
և Կանխարգելման Կենտրոն
Հեռ՝
800-CDC-INFO
800-232-4636

Հիմնական հաղորդագրություններ 

Ոչ մի ապացույց չկա առ այն, որ 
ընտանի կենդանիները կարող են 
հիվանդանալ կամ տարածել COVID-
19- ը:

 Կենդանիները կարող են այլ 
հիվանդություններ փոխանցել 
մարդկանց, այնուամենայնիվ, ձեր 
ընտանի կենդանիների հետ շփվելուց 
հետո լվացեք ձեր ձեռքերը: 
Լավ հիգիենան և անասնաբուժական 
խնամքը միշտ նպաստում են 
ընտանի կենդանիներին և մարդկանց 
առողջության պահպանմանը: 

6. Ես հիվանդ եմ COVID-19-ով և ունեմ ընտանի կենդանիներ: Ի՞նչ պետք է անեմ:
Դուք պետք է սահմանափակեք կենդանիների հետ շփումը եթե հիվանդ եք COVID-19-ով, ինչպես որ անում եք
մարդկանց շրջապատում: Հնարավորության դեպքում, Ձեր ընտանիքի անդամներից մեկը պետք է խնամի
Ձեր կենդանիներին, քանի դեռ Դուք հիվանդ եք: Եթե հիվանդ եք, ապա խուսափեք Ձեր կենդանիների հետ
շփումից, ներառյալ կերակրելը,գրկելը, լիզելը կամ ուտելիքը կիսելը: Եթե ստիպված եք խնամել Ձեր
կենդանիներին քանի դեռ հիվանդ եք, ապա լվացեք Ձեր ձեռքերը կենդանիների հետ շփվելուց առաջ և հետո՝
անպայման կրելով դիմակ: Նաև, խնդրում ենք տեղեկացրեք Հանրային առողջապահության Ձեր
մատակարարին, որ Ձեր տանը կենդանիներ ունեք:

Որոշ հասարակ քայլերի միջոցով Դուք կարող եք պաշտպանել Ձեր կենդանու և ընտանիքի անդամների 
առողջությունը որոշակի հիվանդություններից՝ 

• Կապ հաստատեք Ձեր կենդանու անասնաբուժի հետ:
• Պահպանեք Ձեր ընտանի կենդանիների ընթացիկ պատվաստումները և պահպանեք լուի և տիզի

վերահսկողությունը:
• Լվացեք Ձեր ձեռքերը Ձեր կենդանու, ինպես նաև նրա անկողնու, խաղալիքների ևբ ամանների հետ

շփվելուց հետո: Եթե հիվանդ եք, ապա տարածություն պահեք այլ մարդկանցից և հաճախակի լվացեք
Ձեր ձեռքերը:

• Եթե Ձեր կենդանին հիվանդ է, ապա դիմեք Ձեր անասնաբուժին: Հեռու պահեք Ձեր կենդանուն այլ
կենդանիներից, մինչև ապաքինվելը: Լվացեք Ձեր ձեռքերն ամեն անգամ կենդանուն խնամելուց հետո:

5. Ես շուն ունեմ: Ի՞նչ պետք է անեմ:
Չնայած COVID-19 ինֆեկցիայի ռիսկը ցածր է ընտանի կենդանիների մոտ, այնուամենայնիվ այլ
հիվանդություններ կան, որոնք կարող են հիվանդություն առաջացնել և փոխանցվել կենդանուց մարդուն:
Այս պատճառով մշտապես խորհուրդ է տրվում կենդանիների հետ շփումից անմիջապես հետո ձեռքերը
լվանալ: Ներգրավեք կենդանիներին Ձեր ընտանեկան պատրաստվածության պլանի մեջ: Ձեռքի տակ
ունեցեք կենդանիների համար երկուշաբաթյա ուտելիքի և դեղօրայքի պաշար:

7. Ի՞նչ նախազգուշական միջոցներ պետք է ձեռնարկվեն այն կենդանիների համար, որոնք
վերջերս են ներմուծվել Չինաստանից (օրինակ՝ որպես ապաստարան փնտրող կենդանիներ,
փրկարարական խմբեր կամ որպես անձնական ընտանի կենդանիներ):
Այն կենդանիները, որոնք ներմուծված են Չինաստանից պետք է համապատասխանեն CDC և USDA
պահանջներին ԱՄՆ մուտք գործելու համար: Վերջերս Չինաստանից ներմուծված ցանկացած կենդանի
պետք է օրական դիտարկում անցնի՝ հավանական ախտանշանների և հիվանդության համար: Եթե
կենդանին հիվանդանում է, ապա այն պետք է ստուգում անցնի անասնաբուժի կողմից: Զանգահարեք Ձեր
տեղական անասնաբուժին մինչ կենդանուն կլինիկա տեղափոխելը և տեղեկացրեք նրանց, որ կենդանին
վերջերս է Չինաստանից ներմուծվել:

